
Annotatsiya. Ushbu maqolada asosan erkin assotsiativ tajriba va qiyosiy tahlil metodlari yoritib o‘tilgan. Bu
metodlar o‘rganilayotgan tushunchaning struktura va mazmuniy tuzilishining o‘ziga xos jihatlarini ochib berishga
xizmat qiladi. Assotsiativ tajriba shartlariga ko‘ra, bir garashda, bu juda oddiy, chunki subyektlardan ma’lum bir
stimul so‘zlar to‘plamiga ularning xayoliga kelgan har qanday so‘z bilan imkon qadar tezroq javob berish so‘raladi.

Kirish. Til odamlarning hayoti, hayot tarzi, tafakkuri, his-tuyg‘ulari bilan uzviy
bog'ligdir. Shuning uchun ham qarindosh bo‘lmagan tillarning semantikasida namoyon
bo‘ladigan dunyo lisoniy manzarasini o‘rganish yigirma birinchi asr tilshunosligining eng
muhim istigbolli yo‘nalishlaridan biri bo‘lib golmoqda.

Etnopsixolingvistika nuqtai nazaridan ingliz va ozbek madaniyatlaridagi antiqadriyat
poraxo‘rlikning mazmuniy va struktura tuzilishi xususiyatlarini eksperimental tadqiq qilishga
bag‘ishlangan.

Tadqgiqotimizning asosan erkin assotsiativ tajriba va qiyosiy tahlil metodlaridan
foydalanildi. Bu metodlar o‘rganilayotgan tushunchaning struktura va mazmuniy tuzilishining
o‘ziga xos jihatlarini ochib berishga xizmat qiladi.

Psixolingvistikaning assotsiativ tajriba, semantik differensiatsiya, integratsiyalash kabi
metodlari orqali ma’lum bir leksemaning mental tarkibini bevosita o‘rganish mumkin. Mazkur
usullar jamiyatning ijtimoiy hodisa sifatida namoyon bo‘ladigan poraxo‘rlikning har doim ham
aniq bo‘lmagan munosabatini tashqaridan tashxislash imkonini beradi va shu bilan birga
korrupsiyaga qarshi siyosatni amalga oshirishda obyektiv asos bo‘lib xizmat qilishi mumkin.

Bu, birinchidan, tadqiqotimizning sotsiolingvistik ahamiyatini aniqlab beradi. Ikkinchidan,
tajriba sinov ishlari natijalarini giyoslash resipiyentlarning etnik o‘ziga xos xususiyatlari va
subyektlarning qadriyatlar bo‘yicha yo‘nalishlarini baholashga imkon beradi.

Odamlarning psixologik hayotining o‘ziga xos xususiyatlari qarashlar, baholashlar,
me’yorlar va tafakkur tizimi orqali ochib beriladi. Ma’'lum bir jamiyatning bilim va e’tiqodlari,
ehtiyojlari va arxetiplari bilan birgalikda gadriyatlar iyerarxiyasini belgilaydi, shuning uchun
ma’lum bir jamiyat vakillariga xos bo‘lgan e’tiqodlar, ideallar, moyilliklar, manfaatlar va boshqa
ijtimoiy munosabatlar bir jamoani boshqgalardan ajratib turadi.

Adabiyotlar tahlili va metodologiya. A.A.Leontev ta'’rifiga ko‘ra etnopsixolingvistika
nutqiy operatsiyalar va nutqiy aktlarda, nutq faoliyatining integral aktlarida, til va boshqa
funksional ekvivalent belgilar tizimlaridan bilish vositasi sifatida foydalanilganda, nutqiy
aloqgalarni tashkil etish jarayonlaridagi (tashqi va ichki) milliy — madaniy o‘zgaruvchanlikni
o‘rganadi [5]. Shu bois, zamonaviy etnopsixolingvistikaning asosiy muammolaridan biri bu
shaxs dunyoqarashining milliy-madaniy o‘ziga xosligini o‘rganish va aniqlangan o‘ziga xos
xususiyatlarni etnik «olam manzarasi» konsepsiyasiga integratsiya qilish hisoblanadi. Shu
nuqtai nazardan, ingliz va o‘zbekzabon xalqlarning assotsiativ aloqalarida antiqadriyat
“poraxo‘rlik”  konsepsiyasining millly - madaniy o‘zgarishini o‘rganish, turli
lingvomadaniyatlarning assotsiativ — verbal aloqalarida umumiy va farqli jihatlarini aniglash
dolzarb hisoblanadi.

Zamonaviy psixolingvistikada turli lingvomadaniyatlarga mansub xalqlarning
dunyoqarashida umumiy va farqli tomonlarini aniglashning eng samarali usuli - bu assotsiativ
tajriba bo‘lib, u assotsiativ — verbal aloqalarga bevosita kira olish va o‘ziga xos xususiyatlarni
baholash va assotsiativ me’yorlarni shakllantirish kabi imkoniyatlarni o‘zida
mujassamlashtiradi. Tadqiqotning ushbu yo‘nalishi samarali va yuqori darajada pragmatik va
evristik deb topilgan.

Assotsiativ tajriba yigirmanchi asr boshlarida K.G.Yung, M.Vertxaymer va D.Klyayn kabi
olimlar tomonidan deyarli bir vaqtda taklif etilgan tajriba o‘tkazish metodi bo‘lib, bu shaxsning
oldingi tajribasida shakllangan assotsiatsiyalarni aniqlashga garatilgan ilmiy usul hisoblanadi
hamda shaxs motivatsiyasi va nutqning shakllanishi jarayonini o‘rganish imkonini beradi [5].

Muhokama va natijalar. Assotsiativ tajriba shartlariga ko‘ra, bir qarashda, bu juda
oddiy, chunki subyektlardan ma’lum bir stimul so‘zlar to‘plamiga ularning xayoliga kelgan har
ganday so‘z bilan imkon qadar tezroq javob berish so‘raladi. Tajribada paydo bo‘lgan
assotsiatsiyalarning turi va semantik mazmuni, o‘xshash assotsiatsiyalarning chastotasi,
yashirin davrlarining vaqtini (undovchi stimul) so‘z va subyektning javobi o‘rtasidagi vaqt),
shaxsning xulg-atvor va fiziologik reaksiyalari va shaxs faoliyatining boshqa ko‘plab
xususiyatlarini aniglash mumkin. Tajriba orqali to‘plangan ma’lumotlarning tabiatiga ko‘ra,
subyektning affekt holatlari, uning psixologik dunyoqarashi, munosabati, faoliyat motivlari, shu
jumladan nutqiy faoliyat motivlari va boshqalarni baholash mumkin. Assotsiativ tajriba boshqa
tajriba usullari bilan yaxshi uyg‘unlasha oladi. Masalan, 1920-yillarda A.R.Luriya assotsiativ
tajribaning o‘zgartirilgan versiyasi, ya'ni affekt ta’sirida yuzaga keladigan yashirin izlarni
tashxislash uchun «konjugat motorika texnikasi»ni tavsiya etadi. Respondentlar og‘zaki javob
berish bilan bir vaqtda ikkala qo‘li bilan ham ma’lum harakatlarni bajarishi kerak edi (masalan,
ikkala qo‘lning ko‘rsatkich barmogqlari bilan ikkita telegraf tugmachasini bosish kabi).
Affektning «yashirin izlari»ni mavjudligi nafaqat og‘zaki javoblarni tahlil gilish asosida, balki

yuzaga keladigan motor reaksiyalari va og‘zaki javoblar o‘rtasidagi bog'liglikning uyg‘un yoki
uyg‘un kelmasligini (asosan, sinxronligini) aniglashda ham qo‘llaniladi. Dastlab, ushbu usul sud
amaliyotida yolg‘on guvohlikni aniqlashda, shuningdek psixiatriyada qo‘llanilgan va hozirgi
vaqtda psixodiagnostika va tadqiqot magqgsadlarida assotsiativ tajribaning turli xil
modifikatsiyalarida qo‘llaniladi [4].

Assotsiativ tajribalarining bir necha turlari mavjud. Jumladan:

1. Erkin assotsiativ tajriba. Bu usulning birinchi versiyalari E.Krayepelin, K.Yung,
M.Vertxaymer va boshqgalar tomonidan tavsiya etilgan. Bu usul subyekt eksperimentator
tomonidan taqdim etilgan ogohlantiruvchi so‘zga javob sifatida, imkon qadar tezroq javob
beradi. «Aqglga keladigan birinchi so‘z.»

2. Yo'naltirilgan assotsiativ tajriba. Bu usulning erkin assotsiativ tajribadan farqi
shundaki, subyektdan biror bir so‘z bilan emas, balki cheklangan hududdagi so‘z bilan javob
berish so‘raladi (masalan, javob so‘zi sinonim, konkret tushuncha, sifat va hokazo bo‘lishi
kerak). Bunda verbal birliklar orasidagi bog‘lanishlarning ma’lum bir turi maqgsadli o‘rganiladi.

3. Zanjirli assotsiativ tajriba. Bu usul yordamida subyekt ma’lum bir cheklangan vaqt
ichida berilgan stimul so‘zga taallugli bir qator assotsiatsiyalarni talaffuz giladi yoki yozadi.
Yo'naltirilgan zanjirli assotsiativ tajriba ham mavjud bo‘lib, eksperimentator tomonidan
assotsiatsiyalarning xususiyatlari (nutqda qo‘llanilish chastotasi, semantik doira, leksik-
tematik guruh va boshqalar) kabilar alohida tanlab beriladi.

Erkin assotsiativ tajriba boshqa introspektiv usullar orqali aniglab bo‘lmaydigan
shaxsning assotsiativ verbal tajribasini bevosita kuzatish imkonini beradi. Erkin assotsiativ
tajribaning vazifalari subyektlar va eksperimentator o‘rtasidagi muloqotni, kognitiv
muammolarni hal qilishni yoki tajriba natijalarini bevositalikdan uzoglashtiradigan va ularning
tushunish darajasini oshiradigan murakkab sun’iy kommunikativ vaziyatlarni yaratishni oz
ichiga olmaydi, chunki bu shaxs dunyoqarashidagi assotsiativ tarmoq xususiyatini aniqlashga
yordam bermaydi. Stimullar bilan chuqur semantik boglanishni namoyish etadigan
assotsiatsiyalar psixologiya, tilshunoslik, etnologiya, psixiatriya va boshqa ilmiy sohalarda
erkin assotsiativ tajriba yordamida ko‘plab muammolarni hal qilish imkoniyatlarini
kengaytiradi.

Tadgiqotimizning maqsadi “poraxo‘rlik” konseptining struktura va mazmuniy tuzilishi
xususiyatlarini aniqlashdan iborat bo‘ldi. Tadqiqotda erkin assotsiativ tajriba usulidan
foydalanildi, chunki u aniq kommunikativ sharoitlarda qo‘llaniladigan nutqiy akt sifatida stimul
- reaksiya javob munosabatlarini tahlil qilish orqali ushbu antiqadriyatni bildiruvchi so‘zning
tub ma’nolarini ochish imkonini beradi [3].

Nutqiy aktning sodir bo‘lish sharoitlari erkin assotsiativ tajribada o‘ta umumiy tarzda
ko‘rsatilishi sababli, har bir sinalayotgan subyekt o‘ziga tegishli bo‘lgan va ma’lum individual
ma’'noni anglatuvchi, har doim ham invariant lug‘aviy leksema tarkibida ifodalanib
bo‘lmaydigan assotsiativ bog‘lanishni amalga oshiradi. Erkin assotsiativ tajriba soz —
assotsiatsiyalarning potensial semantik aloqalarini ochib beradi hamda ularning takrorlanish
xususiyatlarini hisobga olgan holda soz ma'nosi dinamikasidagi tendensiyalarni, xususan,
bilvosita — asosiy etnik gadriyatlar va antigadriyatlarning evolyutsiyasini kuzatish imkonini
beradi.

Yuqorida aytib o‘tganimizdek, turli xil tahlil usullarini uyg‘unlashtirish orqali kutilgan
natijalarga erishish mumkin. Shunday qilib, so‘zning yadroviy ma’nolarini aniglashda subyektiv

definisiya usuli va til birligi semantikasi periferiyasini maksimal darajada to‘liq tavsiflashda
assotsiativ tajriba usuli eng samarali hisoblanadi.

Erkin assotsiativ tajriba psixologik jihatdan muhim hisoblanadigan ma’nolarni aniqlash,
va aytaylik, zamonaviy tilshunoslikka xos bo‘lmagan eskirgan ma’nolarni aniqlash, ya’ni
leksikografik tahlilni amalga oshirishda samarali usul hisoblanadi. Bu esa mazmuniy struktura
tuzish imkonini beradi, uning yadro va periferiyalarini hisobga olgan holda, bir vaqtning o‘zida
assotsiatsiyalar chastotasini, soz ma’nosining dinamikasini namoyish etadi. Assotsiativ
tajribalarda olingan javoblar asosida ma’lum bir madaniyatga xos bo‘lgan ma’lum bir stimul
so‘zlarning assotsiativ maydonlari modellashtiriladi [2].

Assotsiativ maydon bu - psixolingvistik konstruksiya bo‘lib, so‘zdagi assotsiativ-verbal
alogalarning struktur — semantik in’ikosidir. Ushbu termin olam manzarasining turli
aspektlarini - psixologik, ijtimoiy, madaniy jihatlarini izohlash imkonini beradi.

Ayrim tadqiqotchilarning fikriga ko‘ra, ma’'lum bir yaqinlashish bilan ham, shaxsning
olamni anglashi haqida xulosa chigarish mumkin.

“Poraxo‘rlik” konseptining assotsiativ gatlamini aniglash uchun ingliz va o‘zbek
millatiga mansub odamlardan so‘rovnoma o‘tkazildi. So‘rovnomaga ko‘ra, ingliz tilida
so‘zlashuvchilar (inglizlar 80, o‘zbeklar 110 nafar) o‘rtasida pora, poraxo‘rlik bo‘yicha
assotsiativ tajriba o‘tkazdik. Tajribada turli yoshdagi respondentlar ishtirok etgan.

Tajribani olib borish sharoiti quyidagicha bo‘ldi: tahlil qilish uchun zarur bo‘lgan
“poraxo‘rlik” konsepti so‘rovnomada taqdim etildi, respondentlar «xayoliga kelgan birinchi so‘z
bilan», ya’'ni o‘ylamasdan javob berishlari so‘raldi. Respondentlarga anketani to‘ldirish uchun
standart vaqt, ya'ni konsept haqgida o‘ylamasdan javoblarni yozishlari uchun zarur bo‘lgan
taxminiy vaqt berildi. To‘ldirilgan anketalarning umumiy soni 190 tani tashkil etd.i.

So‘rovnomalar  poraxo‘rlikka  tegishli  so‘zlarning assotsiativ = qatlamlarini
modellashtirish uchun asos bo‘ldi. Assotsiativ maydonlarning tarkibi uchinchi bobda yoritilgan
assotsiativ tajribalar mezonlari yordamida o‘rganildi [1].

Shu o‘rinda inglizlarning olam manzarasida poraxo‘rlik antiqadriyatining struktura va
mazmuniy tuzilishini tahlil qilish bo‘yicha olib borgan izlanishlarimiz natijalarini sharhlab
o‘tamiz. Quyida havola etiladigan ma’lumotlar asosan ingliz va o‘zbek madaniyatida igtisodiy,
moliya, yuridik va tadbirkorlik faoliyatlarining yuritilishi misolida ko‘rsatilgan.

Ma'lumki, Garb dunyoqarashi universalistik xarakterga ega bo‘lib, bu mamlakatlar
xalglari nazarida har bir jamiyat xuddi shunday ish tutishi kerak deb hisoblaydilar. Bu
mamlakatlarda biznes amaliyoti shaffoflik bilan ajralib turadigan va hamma uchun amal
giladigan qonunlar bilan tartibga solinadigan bozor tizimiga asoslanishi kerak degan tushuncha
mavjud. Ushbu modelga mos kelmagan mamlakat kam rivojlangan yoki disfunksiyali deb
hisoblanadi. Biroq, masala shundaki, turli madaniyatlar hayot tarzida, ish yuritishida bir —
biridan tubdan farq qiladigan tizimlardan foydalanadilar. G‘arb madaniyatlari asosan
qoidalarga bo‘ysunadi va hayot tarzlarida ham qonunlarga asoslanadi, dunyo
madaniyatlarining aksariyati esa qarindoshchilik munosabatlariga asoslanib yashaydi.
G‘arbliklar davlat tomonidan joriy etilgan tizimga ishonishadi, O‘rta Osiyo mamlakatlarida esa
odamlar bizneslarini yo‘lga qo‘yishda va umuman hayotda o‘z do‘stlari va oilalariga
ishonishadi. G‘arbliklar o‘z bizneslarini shartnomalar yoki kelishuvlar sifatida tuzilgan va
huqugqiy tizim tomonidan amalga oshiriladigan diskret bitimlar atrofida tashkil giladilar. O‘zbek
madaniyatida odamlar o‘z bizneslarini shaxsiy sharaf, farzandlik burchi, do‘stlik yoki uzoq

muddatli o‘zaro majburiyat bilan mustahkamlangan insoniy munosabatlar atrofida tashkil
qilishi mumkin. Qarindoshlarga sodiqlik G‘arb madaniyatida shubhali xatti-harakatlar sifatida
qabul qilingan, biroq dunyoning ko‘plab mamlakatlarida bunday holat yuqori axloqiy
xususiyatni ifodalaydi [4].

Qonun va qoidalarga asoslangan madaniyatlar universalist hisoblanadi, chunki ular
davlatning qoidalariga tayanib ish ko‘radilar. Va aksincha, o‘zaro munosabatlarga asoslangan
madaniyatlarda qarindoshchilik yoki boshqa o‘zaro aloqalar odamlarga katta obro‘ va hurmat
keltiradi. Ushbu holatni G‘arb madaniyatida noto‘g'ri deb hisoblansa-da, qoidalarga asoslangan
madaniyatlar vakillari oz bizneslari ravnaqi manfaatlarini ko‘zlab bu holatga va xalqlarga
hurmat ko‘rsatadilar. Davlat boshqaruvchilari oz vakolatlarini o‘zlari amalga oshiradigan
goidalardan oladilar va rahbarlar ham xalq tomonidan tanlanadi. Qoidalar tabiatan mantiqiy va
oqilona deb ko‘rilganda, ushbu holatda odamlarga hurmat, obro‘- e’tibor keltirishi mumkin.
Ammo mantiq universal bo‘lib, rioya qilinishi kerak bo‘lgan qoidalar shuning uchun
umuminsoniy kuch sifatida qaraladi.

Garbda poraxo‘rlikni odamlarning axloqini buzadi deb hisoblanishiga sabab, u
odamlarni belgilangan qoidalar va tartiblardan voz kechishga undaydi. Qolaversa, pora berish
odatiy holga aylanib qolsa, odamlar umuman olganda, davlat tizimiga ishonchini yo‘qotishi va
muntazam ravishda qoidalarni buzishi mumkin. Odatda poraxo‘rlik o‘zaro munosabatlarga
asoslangan madaniyatlarda ham odamlarning axlogini buzadi, lekin boshqa sababga ko‘ra: bu
jamiyat tayanadigan barqaror munosabatlarni o‘rnatishni qisqartiradi. Pora o‘zaro
munosabatni «sotib oladi» va bu holat faqat keyingi pora talab qilingunga qadar davom
etadigan munosabat bo‘lib qoladi [5].

Xulosa. Poraxo‘rlik o‘zaro munosabatlarga asoslangan madaniyatlarda ko‘proq
tarqalgan, chunki o‘zaro munosabatlarni o‘rnatish ko‘proq vaqt va kuch talab qgiladi. Har doim
gisqa yo‘ldan borish yoki shu tarzda yo‘l tutish vasvasasi mavjud. Shuningdek, qonuniy
munosabatlar va poraxo‘rlik o‘rtasida nozik chiziq bo‘lishi mumkinki, bu biridan ikkinchisiga
o‘tishni osonlashtiradi. G'arb madaniyatida bu kabi hodisa sudlashish, nizolar yoki huquqiy
tizimdan ortiqgcha foydalanish tarzida namoyon bo‘ladi, chunki qonuniy munosabatlar va
poraxo‘rlik o‘rtasidagi nozik chiziq qonuniy va noqonuniy da’volararo teng darajada hosil
bo‘ladi. Boshqa tomondan, qoidalarga asoslangan tizimlar aldashga aynigsa moyil bo‘ladi.
Bunday xulg-atvorning shakllanishiga sabab qoidalar va odamlarga nisbatan hurmat ham
tartibga solingan qoidalarga bo‘ysundirilganlidir. Davlat o‘rnatgan qonun va qoidalarga
asoslangan madaniyatlar vakillarining dunyoqarashi fagat qoidalarning mavjudligi bilan ajralib
turmasligini tushunish muhimdir. O‘zaro munosabatlarga asoslangan jamiyatlar ham ma’lum
bir xil qoidalarga asoslanishi mumkin.

Qoidalarga asoslangan madaniyatlar ikkita asosiy jihatdan farqglanadi: a) qoidalar o‘ziga
xos hokimiyatga ega; agar korrupsiya bilan qo‘lga tushganda, hokimiyatni ularni qo‘ygan
shaxslardan olib qo‘yishdan va korrupsiyaga yo‘l qo‘ymaslik nazorat qilinishidan qo‘rqishdan
ko‘ra, b) ular asosan aybdorlikni his qilishga majburlanish va jazolanish qo‘rquvining borligidir.
Qoidalarga asoslangan yondashuv, aynigsa, Qo‘shma Shtatlarda aniq namoyon bo‘ladi. Aytish
mumkinki, barcha huquqiy boshqaruv pirovardida konstitutsiyaga tayaniladi.

